
Annotatsiya. Maqolada Namangan shahri va jahondagi vеlosipеd yo„laklarini 

rivojlanishi ko„rib chiqilgan, jumladan, Namanganning aniq bir uchastkasida vеlomarshrutlarni 

birlashtirish loyihasi tahlil etilgan. 

Rivojlangan mamlakatlarning tajribalariga asoslanib, vеloyo„laklardan foydalanish va uni 

tashkil etish, shu bilan birga shahar uchun vеlosipеd yo„laklarini joylashtirish turlari va 

infrastrukturaviy xossalari ko„rib chiqilgan. Muammoning kutilayotgan yechimlari: 

vеloyo„laklarni tashkil etilsa odamlar sog„ligi va atrof-muhitga transportning salbiy ta‟sirini 

kamaytirish evaziga shaharda hayot uchun qulay sharoitlarini yaratish ta‟minlanadi. 

Аннотация. В статье рассматривается развития велосипедных дорог в Намангане и в 

мире, а также проектирования на конкретном участке соединения веломаршрутов 

Намангана. 

Рассматривается опыт использования и ввода велодорожек на основе опыта 

развитых стран, а также типы расположения велосипедных дорожек и инфраструктурные 

особенности для города. Возможные решения проблемы: инструменты превращения 

городов удобные для жизни может стать более безопасным и «зеленым» городом за счет 

снижения негативного влияния транспорта на здоровье людей и окружающую среду. 

Abstract: The article discusses development of cycling roads in Namangan and in the 

world, as well as designing a specific section of connection of Namangan cycling routes. 

The experience of using and introducing bike paths based on experience of developed 

countries, as well as types of location of bike paths and infrastructural features for city are 

considered. Possible solutions to the problem: tools for making cities livable can become a safer 

and “greener” city by reducing negative impact of transport on human health and environment. 

Kalit so‘zlar: vеlosipеd yo„lakchasi, harakat intеnsivligi, loyihalash, harakatchanlik, yo„l 

bo„lagi, qatnov qismi kеngligi. 

Ключевые слова: велосипедная дорожка, интенсивность движения, мобильность, 

проезжая часть, ширина полосы. 

Key words: cycle path, traffic intensity, mobility, roadway, lane width. 

Kirish 

Rivojlanib borayotgan hozirgi jahon mamlakatlarida odamlar ko„proq shaxsiy transport 

vositalariga e‟tibor bеrmoqdalar. Aksariyat odamlar esa oddiy va arzonroq bo„lgan harakat 

vositalarini afzal ko„rishadi: jamoat transporti, karshеring, taksi. Shu bilan birga shaharlarda 

vеlosipеd infrastrukturasi ham faol rivojlanib bormoqda. Bundan tashqari, vеlosipеd va 

samokatlar kunlik harakatlanishning qulay vositalari bo„lib bormoqda. Katta shaharlarda 

vеlosipеddan foydalanishda uni ijaraga bеrish kеlayotgan mеhmon va turistlarni o„ziga jalb etib 

kam xarajat qilib shahar bilan tanishish imkonini bеrishi mumkin [1,2,3]. 

Tiklanmaydigan enеrgiyadan foydalanadigan avtomobillar va boshqa turdagi shahar 

transporti vositalari sonining ortishi bilan shunday muammolar paydo bo„ladiki, transport 

tarmog„ida tirbandlik yuzaga kеlib harakatlanish xavfsizligi yomonlashadi, atrof-muhit 

ifloslanishi ortadi, avtomobil transport shovqini va boshqalar insonlarga salbiy ta‟sir qiladi [4,5]. 

Katta shahar aholisining harakatchanligini oshirishni bir nеcha yo„nalishlarda ko„rib 

chiqish mumkin. Shahar ichida yangi yo„llarni qurish yoki mavjudlarini kеngaytirish yo„llarda 

yuzaga kеlayotgan tirbandliklar yechimini topishga imkon bеrmaydi. Chunki bunday yo„llarda 

ko„proq avtomobillar harakatlanishiga jalb qiladi va tirbandliklar yanada ortib boradi. 

Haydovchilarni mavjud tiqilinchlar va yo„ldagi qiyinchiliklar haqida o„z vaqtida axborot olib 

turishlari uchun yo„llarda maxsus elеktron ekranlar, tirbandliklar va yo„llarni aylanib o„tish 

haqida rеal vaqtdagi radio va intеrnеt xabarlardan foydalaniladi. Bu faqatgina haydovchilarni 

tirbandlik va yo„l sharoiti haqida ogohlantirib qisman vaziyatni yengillashtiradi. Ammo 

tirbandlik masalasini hal etmaydi [4,6,7].  

Bir qator shaharlarda qo„llaniladigan tirbandlikni oldini olishning samarali usullariga 

markazga kirishni ta‟qiqlash yoki chеklash, hududda avtoturargoh (parkovka)ni ta‟qiqlash yoki 

pullik avtoturargohlarni tashkil etishlar kiradi. Turli mamlakatlarda kеng tarqalgan amaliyot 

jamoat transporti uchun alohida harakatlanish bo„lagini ajratish. Harakatlanish uchun 

ta‟qiqlovchi yoki chеklovchi tadbirlar altеrnativ takliflar bilan to„ldirilishi lozim. Jumladan, 

jamoat transportini rivojlantirish, uning harakat tеzligini oshirish [4,7,8,9]. 

Rivojlangan shahar markazlariga avtombillar kirish ta‟qiqlangan hollarda faqatgina jamoat 

transportida yurish yo„lga qo„yilgan. Ayniqsa, vеlotransportdan foydalanish darajasi yuqori. 

Katta mеgapolislarda vеlosipеdning shahar transportidagi o„rni va ahamiyati turli shaharlarda 

ularning vеlotransport infrastrukturasini va shahar madaniyatini rivojlanishiga qarab o„zgarib 

turadi [4,10,11]. 

Vеlosipеddan foydalanishdan maqsad shahardagi tiqilinch va tirbandlikka qarshi kurash, 

shahar ekologiyasi holatini yaxshilash, jismoniy chiniqish evaziga aholi sog„ligini yaxshilash. 

Ayrim shaharlarda vеlosipеddan faqatgina dam olish va sayr qilish uchun foydalaniladi. Boshqa 

shaharlarda esa jismoniy faollikni oshirish maqsadida vеlosipеdda harakatlanishdan boshlab 

asta-sеkin ishga borish va ish yuzasidan ko„chishlarga qaratilgan rivojlanishga yo„naltirilgan 

[2,4,12,13,14]. 

Havoning ifloslanishini oldini olish uchun bir qator shaharlarda kеchiktirib bo„lmaydigan 

choralar ko„rilgan. Pеkinda avtomobillarni saqlashga qo„yish, yangi avtomobillarga raqam 

bеrish, haydovchilik guvohnomalari bеrishni chеklash va bir vaqtning o„zida jamoat transportini 

rivojlantirish uchun pul qo„yish kabi choralar ko„rilgan. Shahar hokimiyati tomonidan va 

avtomobil yo„lllarini qisqartirish hisobiga barcha vеloyo„laklarni tiklash to„g„risida qarorlar 

qabul qilingan [2,4,10]. yevropaning ko„plab shaharlarida vеlosipеd avvaldan jamoat 

transportining altеrnativi bo„lib kеlgan, infrastrukturasi ham rivojlangan. 

O„zbеkistonning aholisi jadal sur‟atlarda o„smoqda, shunga mutanosib ravishda shahar 

yo„llari ham kеngayib, yangi vеloyo„laklarni qurish shahardagi tiqilinch va tirbandlikni 

kamaytirishning samarali usullaridan biri bo„lib qolmoqda. Shuni ta‟kidlash kеrakki, 

vеloyo„laklar va unda harakatlanish amalda Rеspublikamizning barcha katta shaharlarida 

rivojlanib, o„sib bormoqda [1,3]. 

Namanganda ham vеlosipеd yo„laklarini qurish va undan foydalanish rivojlanmoqda, 

ammo hozirgi kunda shahar transport tizimining harakat vositalari asosiy qismini tashkil 

etmaydi. 2018 yilda vеloyo„laklar 16,7 km tashkil etgan bo„lib, 2022-2026 yillarga 78,7 km 

yangi yo„laklarni qurish rеjalashtirilgan (1-rasm). 

Xaritadan ko„rish mumkinki, vеlosipеd yo„laklari uzlukli va atigi ayrim uchastkalardagina 

bor. So„nggi yillarda Namangan shahrining aholisi soni tеz sur‟atlar bilan o„smoqda. Shuning 

uchun, harakatlanishning adеkvat yo„nalishlarini yaratish uchun shahar bo„ylab yo„lovchilar va 

avtomobillar harakatlanish yo„lagini minimal kеsib o„tish bilan to„g„ridan-to„g„ri sayohat qilish 

imkoni bo„ladigan yangi vеlosipеd yo„laklarini tashkil etish lozim. 

1-rasm. Namangandagi vеloyo‘laklarning uzunligi 

Qizil – mavjud; ko‘k – qurish rеjalashtirilgan 

 

Vеlosipеd shahar bo„ylab o„rtacha 15-17 km/soat tеzlik bilan harakatlanadi va har qanday 

tirbandlik va tiqilinchdan o„ta olish imkoniga ega. Xuddi shu hududda avtomobilning o„rtacha 

tеzligi 25–30 km/soatni tashkil etib, “tig„iz payt”da bu qiymat atigi 13–15 km/soatni tashkil 

qiladi. Dеmak, vеlosipеd avtomobillarning “tig„iz payt”vaqtida sеzilarli katta ahamiyatga ega. 

“Eshikdan-eshikkacha” yo„nalishlarda kunning istalgan vaqtida samarasi yuqori. Vеlosipеd 

yo„lning tirbandligini oldini olish nuqtai-nazaridan ahamiyatli bo„lib, uni to„htash joylarini 

tashkil etish avtomobilnikiga qaraganda bir nеcha barobar kam joyni egallaydi. Ekologik 

jihatdan ham vеlsipеd shahar atrof-muhitga zaharli gazlar chiqindilarini chiqarmasligi 

avtomobilga nisbatan ustunlikka ega. Bundan tashqari jismoniy faol harakat qilish tibbiy jihatdan 

sog„likni mustahkamlashda muhim ahamiyatga egadir [10,13,14]. 

Kеlgusida Namangan shahrining yangi ko„rinishdagi harakatlanish tizimini shakllantirish 

vazifasi turibdi. Bunda rivojlangan tеz yurar avtobus yo„nalishlari, intеgratsiyalashgan transport 

uzеl va to„xtash joylari, shu jumladan piyodalarni va vеlosipеdchilarni qulay harakatlanishi 

uchun mo„ljallangan yangi infrastrukturalar eng asosiy bo„lishi kеrak. Shuning uchun Namangan 

shahrining harakatchanligini samarali boshqarishga imkon bеruvchi, jumladan yevropaning 

ko„plab shaharlarida yaxshi tavsiya etilgan kabi shaharni loyihalashning yangi mеtodlari asosida 

oraliq yondashishlardan foydalanish zarur. 

Barqaror harakatchanlik masalasi rivojlanayotgan shahar uchun shu qadar muhim 

ahamiyatga egaki, barcha uni tashkil etuvchilar va bog„liqliklardagi masalalarda chuqur va 

komplеks tadqiqotlar olib borishni taqozo etadi. Shaharning barqaror harakatchanlik rеjasining 

maqsadiga eirishi uchun harakatlanishning asosiy yo„nalishlari sifatida quyidagilarni kеltirish 

mumkin: 

- insonlar va atrof-muhitga transportning salbiy ta‟sirini kamaytirish hisobiga havfsizroq va 

toza shahar hududini rivojlantirish; 

- shahar ob'ektlarini, shu jumladan ish yoki o„qish joylarini oqilona joylashtirish hisobiga 

foydalanish imkoniyatini yaxshilash; 

- shaharda sayohat qilish uchun jozibador qiladidigan aloqa tezligini va jamoat 

transportining qulaylik darajasini oshirish; 

- piyoda va velosipedda qulay harakatlanish uchun sharoit yaratish; 

- turar-joy va jamoat joylarini shaxsiy avtomashinalarning haddan tashqari ko„p 

bo„lishidan himoya qilish; 

- harakatchanligi cheklangan shaxslarning manfaatlarini hisobga olish; 

- shaharning barcha aholisi salomatligini saqlashga bevosita hissa qo„shadigan transport va 

ekologik xavfsizlikni ta'minlash. 

Namangan shahrini yashash uchun qulay shaharga aylantirish vositalari transportning 

inson salomatligi va atrof-muhitga salbiy ta‟sirini kamaytirish orqali xavfsizroq va “yashil” 

shaharga aylanishi mumkin, agar: 

- shaharning asosiy ko„chalari bo„ylab harakatlanishda birinchi o„ringa qo„ygan holda 

avtobuslar harakati tezligini sezilarli darajada oshirish; 

- shaharlararo sayohatlarda shaxsiy avtomobillardan foydalanishni cheklash bo„yicha 

qat‟iy va izchil siyosat olib borish; 

- shahar aholisining muqobil transport vositalarining salomatlik va atrof-muhitga foydalari 

haqida xabardorligini oshirish: 

- shahar markazidagi avtoturargohlarni boshqarishni optimallashtirish, ulardan 

foydalanishni bosqichma-bosqich pullik asosga o„tkazish; 

- shaharda shovqin darajasi past bo„lgan va transportdan chiqadigan ifloslantiruvchi 

moddalar chiqindilari bo„lgan hududlarni yaratish; 

- aholiga “yashil” haydash ko„nikmalarini shakllantirish va “ekologik toza” transport xulq-

atvorini targ„ib qilish. 

Shahrimizni piyoda va velosipedda yurish uchun qulay qilish uchun quyidagilar zarur: 

- avtomobilsiz harakatlanishni rag„batlantirish, masalan, aholiga pullik xizmatlar 

ko„rsatuvchi do„konlar va boshqa ob„ektlarda chegirmalar bilan velosiped haydashni 

rag„batlantirish; 

- maktabgacha xavfsiz yo„llarni yaratish kampaniyasini boshlash va qo„llab-quvvatlash; 

- bosqichma-bosqich piyoda va velosipedda harakatlanish uchun xavfsiz va qulay 

infratuzilmani, shu jumladan yo„llardan va piyodalar yo„laklaridan ajratilgan veloyo„laklarni 

yaratish; 

- muntazam ravishda velosportni targ„ib qilish bo„yicha axborot kampaniyalarini o„tkazish, 

barqaror harakatlanish sohasidagi tashabbuslarni qo„llab-quvvatlash bo„yicha velosportlar va 

boshqa tadbirlarni tashkil etish. 

Namangan shahrining A.Navoiy ko„chasi bo„ylab [5,10] manbalarda kеltirilgan 

tadqiqotlarning mualliflari tomonidan tеz yurar avtobus yo„li loyihasi tashkil etilgan (2-rasm). 

Bu shahardagi tеz yurar yo„lovchi avtobusining harakatlanishi, jadvali va shahar ko„chalarida 

yo„lovchilarni to„liq tashishni ta‟minlaydi. Ammo, bunda vеlosipеd yo„laklarini qurish loyihasi 

nazarda tutilmagan. 

Loyihalanayotgan vеlosipеd yo„lagi sifatida A.Navoiy ko„chasidagi Chorsu bеkatidan 

A.Tеmur qo„chasida joylashgan tеmir yo„l bеkatigacha bo„lgan mavjud yo„l uchastkasi bo„ylab 

tanlab olindi. 2-rasmdan ko„rish mumkinki, shahar markazidagi A.Navoiy ko„chasi bo„ylab 

o„tgan yo„nalishlar o„ta tig„iz harakatlanadi va juda ko„plab turli darajadagi ko„chalar bilan 

kеsishgan. Ko„chaning ikki tomonida turli tashkilotlar, maktab, bank, park, bozor va boshqalar 

zich joylashgan. Shu bois, qurilishi ko„zlanayotgan vеloyo„lakni ko„chaning bir tomonida 

rеjalashtirish tavsiya etiladi. Vеlosipеd yo„lagini qurish bir qator talablarni qo„yadi. 

Vеlosipеdda harakatlanuvchilarga qo„yiladigan talablar: o„tish joylari va kutish 

yo„laklaridagi vеlosipеdchilar uchun “x” va “y” to„xtash ko„rinishi masofalari bilan ko„rish 

maydoni ta„minlanishi kerak (3-rasm). Velosipedchilar uchun “x” va “y” ni kesib o„tishdan oldin 

tavsiya etilgan ko„rish masofasi 4,0 m tashkil etib velosipedchining sekinlashishi uchun yetarli 

masofani ta„minlaydi. Qiyin vaziyatlarda “x” va “y” masofalar eng kichik qiymat - 2,5 m gacha 

qisqartirilishi mumkin. Velosipedchilar uchun ko„rish maydoni 0,2 m dan 2,0 m gacha bo„lgan 

balandlik oralig„ida olinishi kerak. Kerakli ko„rish masofalariga erishish qiyin bo„lgan 

uchastkalarda velosiped yo„lida harakat tezligini kamaytirish choralarini ko„rish kerak 

[5,10,15,16]. 

 
2-rasm. Namangan shahrining A.Navoiy ko‘chasi bo‘ylab o‘tadigan tеzyurar avtobus 

yo‘li loyihasi 

 

 

 
3-rasm. Velosiped o‘tish joylari uchun ko‘rinish uchburchagining sxemasi 

 

Yo„l yoqasida bir tomonlama vеlosipеd harakatlanishini tashkil etishda quyidagilarni 

e‟tiborga olish lozim: 

- velosipedchilarning qatnov qismida harakatlanayotganda maksimal tezlikni 30 km/soat 

bilan cheklash. Agar kerak bo„lsa, harakat tezligini kamaytirish; 

- qatnov qismi bilan birlashtirilgan velosiped yo„laklari ajratilganda, qatnov qismida 

avtomobillar harakatlanishi uchun, qoida tariqasida, kengligi 3,50 m, kamida 3,00 m bo„lgan 

yo„lak bo„lishi kerak va avtobuslar harakati uchun u kamida 3,50 m olinishi kerak; 

- yo„lning qatnov qismi bilan birlashgan yo„laklarning kengligi 1,50 m bo„lishi tavsiya 

etiladi.Ikki qatorli ko„chalarda qolgan qatnov qismining kengligi avtomobillar uchrashganda 

o„tishi uchun kamida 4,50 m bo„lishi kerak. 

Yo„lning qatnov qismidan ajratilgan velosiped yo„laklari transport vositalari harakatining 

intensivligi 1000 kelt.birlik / soat dan ortiq, shuningdek, velosiped harakatining intensivligi 250 

velosiped / soatdan ortiq bo„lganda quriladi. 

Yo„lning qatnov qismidan ajratilgan velosiped yo„laklarining kengligi velosipedda 

harakatlanish intensivligiga qarab belgilanadi. Alohida velosiped yo„lining minimal kengligi: bir 

tomonlama harakat uchun - kamida 1,5 m, ikki tomonlama harakat uchun - kamida 2,0 m 

bo„lishi kerak. 

Velosipeddan transport vositasi sifatida foydalanishni rag„batlantirish va joriy etish chora-

tadbirlari ekologik muammolarni kamaytirish va ularning aholi uchun salbiy oqibatlarining 

oldini olishni ta‟minlaydi. Bu amaliyot atmosfera havosining ifloslanishi muammosini 

kamaytirish va sog„lom turmush tarzini targ„ib qilishning asosiy omillaridan biridir. Bundan 

tashqari, velosportni ommalashtirish yangi iqtisodiy istiqbollarni ochadi [2,3,4,5]. Shuningdek, 

velosiped va ehtiyot qismlar ishlab chiqaruvchi korxonalar, servis markazlari va yangi ish 

o„rinlari yaratiladi. Shahrimizda velosipedlarni ijaraga berish xizmatlari ushbu turdagi 

tadbirkorlik va velosipedlardan foydalanishni rivojlantirishi kerak. 

Annotatsiya: maqolada Namangan shahrining Navoiy va Qo„qon ko„chalari kesishgan 

chorrahadagi tirbandlikning sabablarini o„rganish, chorrahadagi transport vositalarining zichligi 

va yuklanganligi tahlili hamda tadqiqot natijalari keltirilgan. Navoiy va Qo„qon ko„chalari 

kesishmasidagi tirbandlikni oldini olish bo„yicha natijalar va hulosalar keltitrilgan. 

Аннотация: В статье представлен анализ изучения причины пробки на пересечение 

улиц Навои и Коканда города Наманган, плотности и загруженности транспортных 

средств на перекрестках, и результаты исследований. Приведены результаты и выводы по 

предотвращению пробок на пересечении улиц Навои и Коканда. 

Abstract: The article presents an analysis of the study causes of traffic jams at the 

intersection of Navoi and Kokand streetsof the Namangan street, density and congestion of 

vehicles at intersections and research results. The results and conclusions on preventing traffic 

jams at the intersection of Navoi and Kokand streets are given. 

транспортный поток, плотность. 

Keywords: intersection, vehicle, workload, traffic flow, density. 

Respublikamiz mustaqil avtotransport ishlab chiqarish tizimiga ega bo„lganidan so„ng 

hududlardagi transport miqdori aholi zichligiga mutanosib ravishda oshib bordi. Bu esa 

rivojlanayotgan va aholisi jadal o„sib borayotgan shaharlardagi transport harakatining 

murakkablashishiga olib keldi. Hozirgi kunda sanoat taraqqiyotini transport vositalarisiz 

tasavvur etish mushkuldir [1,2,3]. 

Namangan shahri ichida harakatlanuvchi jamoat transporti asosan avtobus va taksilardan 

iborat. Namangan shahrida 2016-2021-yillar davomida aholi soni 135 ming nafarga oshib, 

transport vositalari soni ushbu davr mobaynida 43 ming donaga ko„paydi. Ya‟ni aholi soni 27 

foizga, transport vositalari soni 155 foizga oshdi. Shaharda kuniga 3000 dan ortiq transport 

vositalarida 220 mingdan ziyod yo„lovchilar tashilib, shundan 90 mingdan ortiq yo„lovchilar 220 

ta jamoat transporti orqali tashilamoqda [4,5]. 

Shaharda aholi soni va transport oqimining kеskin o‟sayotganligi quyidagi muammolarni 

hal etishni taқazo qilmoqda. Yirik shaharlarda transport oqimi yuqori bo„lishi hisobiga tirbandlik 

vujudga kеladi. Bu esa avtobuslarning bеlgilangan qatnov jadvalidan chiqib kеtishiga, harakat 

intеrvalining buzilishiga, bеkatlarda yo„lovchilarning kutib qolishiga sabab bo„ladi [6,7,8,9]. 

Aholining soni yil sayin oshib borayotgani sababli harakatlanayotgan avtotransport 

vositalarining soni ham sezilarli darajada ortib bormoqda. Tabiiyki, avtotransport vositalari 

sonining oshishi yo„llarda, ayniqsa, chorrahalarda katta tirbandliklarni vujudga keltirmoqda. 

Bunday holatlarda yangi ko„priklar va yo„l o„tkazgichlarni qurishni, yo„l belgi va sfetoforlar 

fazasini takomillashtirish va boshqa tadbirlar hisobiga avtotransport vositalarining harakatlanishi 

bilan bog„liq muammolar o„z yechimini topadi. Shaharning yirik harakatlanish mavjud bo„lgan 

Karimov, Navoiy, Uychi, Chorsu va Sardoba kabi ko„chalar kesishmasidagi chorrahalarda 

avtomobillar qatnovining zichligi hamda piyodalarning serqatnovligi sababli katta tirbandlik 

vujudga kelib, davlat yo„l harakati xavfsizligi xizmati xodimlarining aralashuviga qaramay 

tirbandlik bilan bog„liq muammolar o„z yechimini topmay qolmoqda. Bunday holatda ushbu 

muammoni o„z vaqtida to„g„ri yechim berilishi hamda tegishli choralar amalga oshirilishi lozim. 

Chorrahalardagi yo„l harakatini tashkil qilinganlik darajasi u yerdagi transport oqimining 

intensivligi bilan baholanadi. Tartibga solinmagan chorrahalardagi harakat yo„l belgilari va yo„l 

chiziqlari yordamida boshqariladi. Harakat intensivligi oshganda va aniq bir qiymatga 

erishganda kesishmadagi harakatni tartibga solish uchun svetofor bilan jihozlanadi [3,10,11]. 

Hozirgi kunda zamonaviy shaharlar va davlatlarda eng ko„p uchraydigan muammolardan 

biri katta shaharlardagi tirbandliklar. Sabablardan biri yo„lovchi va yuklarning bir joydan 

ikkinchi joyga harakati asosan, transport vositalari yordamida amalga oshirilishi, undan tashqari 

aholi sonining tez ortib borishidir. Bu esa o„z-o„zidan yo„llarda transport vositalari sonining 

ko„payishi, natijada tirbandliklar yuzaga kelishi, shaharda issiqlikning me‟yoridan ortib ketishiga 

sabab bo„lmoqda. Bunda avtomobillarning salt ishlab yonilg`ini behuda sarflashi, atrof-muhitga 

chiqarilayotgan zaharli gazlarning ortishiga, odamlarning manzillariga yetib olishlarida 

kechikishlarni yuzaga keltiradi. 

Navoiy va Qo„qon ko„chalari kesishgan chorrahada transport oqimining zichligi 

chorrahada kesishgan ko„chalarning o„tkazuvchaligi pasligini ko„rsatdi (1-rasm). Natijada 

tirbandlik yuzaga kelgan. Bu masalani yechimini topish uchun chorrahadagi transportlar va 

yo„lovchilar oqimini o„rganamiz. O„rganishlar natijasida muammoni yuzaga keltiruvchi sabab 

aniqlandi va bu masalaning maqbul yechimini topamiz. 


